
UKA EM 2009 - 91 - notat til KIIIN


IN qinnuigineqarpoq Inatsisartut Ilaqutariinnermut ataatsimiititaliaata 16. oktober 2009 
allagaani apeqqutinut 17, 20 aamma 21-mut IN-ip oqaaseqaatissai nassiuteqqullugit.


17)  Innuttaasunik  pisariaqartitsineq  malillugu  ikiorserneqartartunik  naliliinerminni 
pineqartut  inatsisissatut  siunnersuut  atorunnaarsinniarneqartoq  malilugu  tapiissutinik 
pisartagaqarnersut  ilanngullugu  kommunit  naliliisarnersut  Naalakkersuisumut 
ilaasortamit ilisimaneqarpa. 


Appeqqummut 17-imut:
Pisortanit ikiorsiissutit pillugit inatsisartut peqqussutaat, 1. april 2007 atuutilersoq 
malillugu ”pissaaleqisunut ikiorsiissutit” inatsisiliornermi ilaanngillat. ”Pissaaleqisunut 
ikiorsiissutit” pisortanit ikiorsiissutit pillugit inatsisiliornermi siornatigut ilaanikuupput.


Inatsisartut pisortanit ikiorsiissutit pillugit peqqussut atuuttoq aallaavigalugu 
tassanngaannartumik pisariaqartitsisoqalersillugu ikiorsiissuqarsinnaavoq imaluunniit 
pilersuinermut pisortaniit ikiorsiisoqarsinnaavoq aamma akiligassanut 
aalajangersimasunut kiisalu ataasiaannartumik aningaasartuutinut, tassanngaannartumik 
ikiorserneqarnissamut malittarisassani piumasarineqartut malillugit qinnuteqartoq 
pissarsisinnaappat.


Pilersuinermut akiligassanullu aalajangersimasunut pisortaniit ikiorsiissutit 
ikiorneqartussap ikiorneqarnissamik qinnuteqannginnermini atugarisai, pilersugassai, 
nuliaasup uiusulluunniit imaluunniit pisortanut nalunaarutigineqarsimasumik aappaqarpat 
nuliarisatut uigisatulluunniit isigineqartup isertittagai, akiligassat aalajangersimasut 
sumiiffimmilu pissutsit, aallaavigalugit misingersuusiorlugit tunniunneqassapput. Tassa 
imaappoq pisortanit ikiorsiissutinut ilanngunneqassanngillat meeqqat atuarfianni klassini 
annerninni atuartunut tapiissutit.


Kommunini inatsisit tunngavigalugit misissuinerni takuneqarsinnaanngilaq, kommuninit 
pisortanit ikiorsiissutinik nalilersuinermi meeqqat atuarfianni klassini annerni atuartunut 
tapiissutit ilanngunneqartarsimasinnaanersut.

20)  Siunnersuut  matumani  pineqartoq  inuiaqatigiinni  inuuniarnikkut  atugarisat 
naligiinnginnerulernissaannut peqataassanngitsoq uppernarsarneqarsinnaava?


Apeqqummut 20-imut:
Tamatumunnga oqaaseqaatissaqartoqanngilaq. 


21)  Nunatsinni  isumaginninnermi  inatsisit  aqqutigalugit  kommunini  isumaginninnikkut 
isumannaatsuunissaq  atuutsinneqartoq,  taamaalillunilu  inatsisissatut  siunnersuut 
akuerineqassagaluarpat  ilaqutariit  pissakinnerpaat  inuuniarnermikkut  atugaat 
nammanneqarsinnaanngitsumik  ajorseriaqqunagit  ilaqutariit  inuuniarnikkut  ataatsimut 
atugaannik naliliinissamut kommunit pisussaaffeqartut uppernarsarneqarsinnaava?


Apeqqummut 21-imut:
Isumaginninnermut malittarisassat inuiaqatigiinnut qulakkeerisuupput. Taamaattorli 
aatsaat isumaginninnikkut ikiorsiissutinik pissarsisoqarsinnaavoq malittarisassani 
piumasarineqartut malillugit ikiorserneqarsinnaagaanni.


Isumaginninnikkut ikiorsiissutit, innuttaasut pilersorneqarnissaannik qulakkeerisut, 
tassaapput ilaatigut pisortanit ikiorsiissutit, utoqqalinersiutit aamma siusinaarluni 
sulisinnaajunnaarnersiutit; isumaginninnikkut ikiorsiissutinik pissarsisartut taakku 
tassaagajunnerupput ilaqutariit pissakinnerusut, ikiorsiissutinik taakkuninnga 
pisarnermikkut inuuniarnermikkut arlaatigut qulakkeerinniffiusimasut.


Erseqqissaatigineqassaaq, inuiaqataasut ilaqarsinnaammata, SIK malillugu 
akissarsiarineqarsinnaasut minnerpaartaannik akissarsisartunik imaluunniit piffissap 
ilaannaa sulisartunik, kiisalu namminersortunik annikitsuararsuarnik isertitaqartartunik, 
innuttaasullu taakku – naak anikitsuinnarnik isertitaqartaraluarlutik – pisortat 
ikiorsiissutaannik pisinnaanavianngitsunik, malittarisassani piumasarineqartut malillugit 
pissarsisinnaannginnamik. Inuiaqataasut taakku meeqqat atuarfianni klassini annerni 
atuartunut tapiissutit atorunnaarsinneqarpata pisortanit ikiorsiissutit aqqutigalugit 
taarsiullugu tapiiffigineqarsinnaanngillat.


Inussiarnersumik inuulluaqqusillunga


Kirsten Olesen
Toqq./direkte 346657
kiol@gh.gl 

Kultureqarnermut, Ilinniartitaanermut, Ilisimatusarnermut Ilageeqarnermullu Naalakkersuisoq
Medlem af Naalakkersuisut for Kultur, Uddannelse, Forskning og Kirke 


Inatsisartut
Inatsisartut Allattoqarfiat
Ilaqutariinnermut Ataatsimiititaliaq


Pineqartoq UKA2009/91 Meeqqat Atuarfianni klassini qullerni atuartut atuarnermut 
tapiiffigineqarnerat pillugu Inatsisartut peqqussutaata atorunnaarsinneqarnis-
saanut Inatsisartut Peqqussutissaatut siunnersuut


Ilaqutariinnermut  Ataatsimiititaliaq  16.  oktober  2009  allakkatigut  UKA  2009/91: 
Meeqqat Atuarfianni klassini qullerni atuartut atuarnermut tapiiffigineqartarnerat pil-
lugu Inatsisartut peqqussutaata atorunnaarsinneqarnissaanut Inatsisartut Peqqus-
sutissaatut siunnersuut pillugu arlalinnik apeqquteqarput.


Apeqqutit saqqummiunneqartut matumuuna akissuteqarfigissavakka.


Allaqqaasiutigalugu  oqaatigineqassaaq,  akissuteqarnissamut  atugassatut  KIIIN-
imiit Isumaginninnermut Naalakkersuisoqarfik apeqqutinut 17, 20 aamma 21-mut 
akissutissanut tapiissutissanik qinnuivigineqarsimammat. Tamatuma saniatigut KII-
IN-ip KANUKOKA qinnuigisimavaa apeqqutit  nr. 2, 3, 5, 6, 8, 9, 10, 11, 12, 15 
aamma 17 akissutissaannut tapiissuteqaqqullugu. Isumaginninnermut Naalakker-
suisoqarfik aamma KANUKOKA akissuteqarput (akissutit ilanngunneqarput).


1) Inatsisartut siulittaasoqarfiat sinnerlugu Inatsisartut Allattoqarfiannit peqqussuti-
gineqartut  tusarniaanermut  akissutigineqartut  sooq  siunnersuummut  ilanngun-
neqanngillat? 


Akissut:
Ajuusaarnaqisumik allaffissornikkut kukkunermik tunngaveqarpoq. Tusarniaanermi 
akissutit  ilanngullugit  nassiunneqarput.  Tamatumunnga  atatillugu  tikkuarneqas-
saaq,  tusarniaanermi  akissutit  tamarmik  erseqqissumik  siunnersuummut 
oqaaseqaatini allaaserineqarmata.


2) Inatsisartut peqqussutaannut atorunnaarsinneqarusuttumut atatillugu kommuni-
nit ukiumoortumik atorneqartartut siunnersuutip saqqummiunneqarnissaa sioqqul-
lugu tamatumaluunniit kingorna Naalakkersuisunit misissorneqarsimappat?


Akissut:
Tamanna  KIIIN-imiit  arlaleriarluni  KANUKOKA-mut  saaffiginnissutaasarsimavoq. 
Tamannali  saaffiginnissutip  matuma  akissusiornerani  aatsaat  KANUKOKA-miit 

akissutisinissaa periarfissaqalersimavoq,  tassami KANUKOKA-mut ajornakusoor-
simavoq paasissutissanik kommuninit pissarsinissaq. KANUKOKA-miit tunngaviler-
suutigineqarpoq, kommuni suliassat kattunneqarnerinut atasumik  ajornartorsiutinik 
naammattoorsisoqartarsimasoq, ilaatigut kommunitoqqanit paasissutissanik piniar-
neq pisariusimalluni. 


3) Aaqqissuussinerup aqutsivigineranut kommunit manna tikillugu ukiumoortumik 
aningaasartuutigisartagaat qanoq annertutigippat?


Akissut:
KANUKOKA-p nalunaarutigaa, aningaasartutit ataatsimut katillugit ullumikkut 7,25 
millioner kr.-nit missaaniittut.


4) Apeqqutip 3-p akineqarnerani aningaasat saqqummertut Namminersornerullutik 
Oqartussat  ataatsimoortumik tapiissutigisartagaat ukiumut 7 mio kr.-iusut  anner-
toqatigaat?


Akissut: 
Oqaaseqaatini nalunaarutigineqartutut 2009-mi ataatsimoortumik tapiissutit 7 mio. 
kr.-iupput. 


5) Inatsisip atorunnaarsinneratigut  kommunini,  tassungalu ilanngullugu atuarfinni 
Naalakkersuisoqarfimmilu  allaffissornikkut  ukiumut  oqilisaataasut  man-
detiiminngorlugit sipaarutinngorlugilluunniit naatsorsorneqarsinnaappat?


Akissut:
KANUKOKA-p nalunaarutigaa, klasselærerit tamarmik (katillugit 107) tamarmik im-
mikkut ukiumut nalunaaqquttap akunneri 15 atortaraat aaqqissuussinerup allaf-fis-
sornikkut suliarineranut, atuarfiit allaffiisa (katillugit 20) ukiumut nalunaaqquttap ak-
unneri 80 atortaraat, atuarfinni aqutsisut (atuarfiit 20) ukiumut nalunaaqquttap ak-
unneri 20 atortaraat aammalu allaffissornikkut isumaginninnermi nuna tamakker-
lugu ukiumut nalunaaqquttap akunneri 120 atorneqartartut. KANUKOKA-mit oqaati-
gineqarpoq, nuna tamakkerlugu naatsorsuigaanni kommuninut agguaqatigiissillugu 
allaffimmiutut atorfiit marluk suliamut tassunga atorneqartartut kiisalu klasselærerit 
suliaasa katinnerisa 1%-iat missiliorlugu – kisitsisinngorlugu ukiumut ilinniartitsissu-
tut atorfik ataasingajak. 


Siunnersuummut  oqaaseqaatini  allassimasutut  naalakkersuisoqarfiup  suliassai 
pisortanit  suliassat  nalinginnaasut  assigiinnarpai,  tamatumunnga  ilanngullugit 
aaqqissuussinerup  allaffissornikkut  malittarisassiornissaa.  Tamatuma  saniatigut 
naalakkersuisoqarfik  kommunini  tapiiffigineqarnissamut  tunngasuni  aalajangikka-
nut naammagittaalliortarfiuvoq. Naammagittaalliuutit ikittuinnaasimapput. Suliassat 
taakku mandetiiminik  ikittuinnarnik  naleqarput  sipaaruteqarfissatullu  taaneqarsin-
naanatik. 


6)  Inatsisip  atorunnaarsinneqarnera  innuttaasut  aningaasatigut  ikiorserneqarnis-
samik aammalu pisariaqartitsineq naapertorlugu ikiorserneqarnissamik saaffiginnit-

tut  amerleriarnerisigut  kommunit  allaffissornikkut  artukkersugaanerannut  an-
nertuseriaataannginnissaa uppernarsarneqarsinnaava?


Akissut:
Toqqavissaqanngilanga  nalilersussallugu.  Pisortanit  ikiorserneqartarnermut  tun-
ngatillugu periarfissat pillugit apeqqummut 21-mut akissutit innersuussutigaakka.


7)  Inatsisip  atorunnaarsinneqarnera innuttaasut  ilaasa pilersuisinnaassuseqarne-
rannut sanngiillisaataasanngitsoq uppernarsarneqarsinnaava?


Akissut:
Tapiissutit  atorunnaarsinneqarpata soorunami ilaqutariinnut  eqqorneqartunut  ani-
ngaasakilliornerulernermik kinguneqassaaq.


8) Atuartut ilaqutariillu inatsit naapertorlugu ukiumoortumik manna tikillugu tapiis-
sutisisartut,  taamaalillutillu  atorunnaartitsinikkut  eqqorneqartussat  qassiunersut 
eqqornerusumik paasissutissiissutigineqarsinnaava?


Akissut:
KANUKOKA-p nalunaarutigaa, kommuninit tamanit kisitsisinik pissarsiniarneq ajor-
nakusoorsimasoq. Ilanngullugu nalunaarutigineqarpoq, KANUKOKA-p paasissutis-
sat  tamaasa  Qaasuitsup  Kommunianit  aamma  Kommune  Kujallermiit  pissar-
siarisimagai,  kiisalu  kattuffik  paasissutissanik  illoqarfinnit  Sisimiuniit,  Aasianniit 
Tasiilamillu  nunaqarfittaanillu  immikkut  pissarsisimasoq.  Qeqqata  Kommunianiit 
kiisa-lu Kommuneqarfik Sermersooq-miit KANUKOKA kisitsisit pigineqareersut aal-
laavigalugit  naatsorsuusiorsimavoq,  tassungalu  atatillugu  erseqqissaatigalugu, 
kisitsisit taakku annikitsunnguamik assigiinngissuteqalaarsinnaammata. 


KANUKOKA-p ilanngullugu nalunaarutigaa, ukiup atuarfiusup 2008/09 aallartinne-
raniit klassit marluk tapiiffigineqarsinnaasut, tassa 9.- aamma 10. klassit. Piffissap 
siuliani  klassit  pingasut,  tassalu  9.,  10.  aamma  11.  klassit  tapiiffigineqarsin-
naasimapput.  Ukiumi  ikaarsaariarfiusumiit  tassa  2008  atuartut  tapiiffigineqarsin-
naasut 328-inik ikileriarput.


KANUKOKA-miit  nalunaarutigineqarpoq,  ukiumi  atuarfiusumi  2007/2008  atuartut 
katillugit 758 tapiiffigineqarsimasut, taakkulu klassini qullerni (9.-10. klassit) atuartut 
katillugit  34-38  procenterigaat.  Atuartut  tapiissutinik  pisartut  54-58%-ii  (atuartut 
434) annerpaamik tapiiffigineqarsimapput ikinnerulaartunillu tapiiffigineqartut 15%-
it  (atuartut  115)  missilioraat.  Immikkoortut  allat  agguataarsimanerat  pillugu  KA-
NUKOKA-mit nassiunneqartut innersuussutigineqarput.


9) Apeqqutip 8-p akineqarneranut atatillugu naatsorsuisoqarsimappat naatsorsui-
nermi  tunngaviit  taamaattut  nassiunneqarnissaat  Ilaqutariinnermut  Ataat-
simiititaliamit kissaatigineqarpoq. 


Akissut:
KANUKOKA-mit nassiussat ilanngunneqartut innersuussutigineqarput.







4/8


10) Tapiissutinik pissarsisartut pillugit naatsorsuinerit taakku kommunikkaartumik, 
illoqarfikkaartumik nunaqarfikkaartumilluunniit natsorsorneqarsinnaappat?


Akissut:
KANUKOKA-mit nassiussat ilanngunneqartut innersuussutigineqarput.


11)  Siunertarineqartoq  naapertorlugu  sunniuteqarsimanersoq,  taamaalillunilu 
naalakkersuinikkut  anguniakkat  eqquutsinneqarsimanersut  paasiniarlugu  tapiis-
suteqartarnermik  aaqqissuussineq  inatsimmik  1982-imi  akuersissutiginninnerup 
kingorna naliliiffigineqarsimava?


Akissut:
Ilisimaqarfiginngilara  aaqqissuussineq  naliliiffigineqarsimanersoq.  KANUKOKA-p 
nalunaarutigaa, nuna tamakkerlugu tapiissuteqartarnermik aaqqissuussinerup na-
liliiffigineqarsimaneranik ilisimasaqaratik.


12) Apeqqut 11-mut nangissutitut naliliinerusinnaasut paasisaqarfiginissaat kissaa-
tigineqarpoq. 


Akissut:
Apeqqummut 11-mut akissut innersuussutigineqarpoq.


13) Inatsit atorunnaarsinneqassagaluarpat meeqqat atuarfianni atuartut angajulliit 
amerlanerusut  ilinniakkatigullu  pissarsillutik  ukiumik  atuarfiusumik  kingullermik 
naammassinnittarnissaannut  Naalakkersuisunut  ilaasortaq  qanoq  siunnersuutis-
saqarpa siunnersuutillu taakku Naalakkersuisumit qanoq piviusunngortinniarneqas-
sappat? Kajumissaataasinnaasut pitsaasut pitsaannginnerusullu ilanngunneqarnis-
saat kissaatigineqarpoq. 


Akissut:
Siuliini  taaneqareersutut  atuarneq  tamakkerlugu  ilinniartinneqartussaatitaaneq 
atuuppoq, tamannalu tunngavigalugu pisariaqarsorinngilara  amerlanerusut  atuar-
iartortalernissaat ilinniakkatigullu pissarsisarnissaq pillugit suliniuteqarnissaq. 


14)  Tapissutit  akileraaruteqaataasussaatitaappat  akissullu  inatsisitigut 
tunngavimmik innersuussinermik ilaqartinneqarsinnaava?


Akissut:
Peqqussummi § 4, imm. 1 naapertorlugu atuartoq tapiiffigineqarsinnaavoq. Aala-
jangersakkamut oqaaseqaatini allassimavoq, tapiissutit atuartumut tuttussaaneran-
erata  nalunaaraa,  tapiissutit  atuartumut  iluaqutaassasut.  Ilanngullugu  oqaati-
gineqarpoq,  taamaaliornikkut  akileraartarnermut  tunngatillugu  ajornartorsi-
uteqalernissaq  pinngitsoorneqarsinnaasoq,  tassa  tapiissutit  qaqugukkulluunniit 
akileraaruteqaataasussanngussanngimmata.

15) Atuartut angajoqqaaminni najugaqartut tapiissutisisinnaatitaasullu atuarneran-
nut  iluaqutissanngorlugit  tapiissutit  pissarsisartunit  qanoq  annertutigisumik  ator-
neqarsimanersut Naalakkersuisunut ilaasortap ilisimavaa?


Akissut:
Ilisimasaqarfiginngilara, atuartunut angajoqqaaminni najugaqartunut tapiissutisisin-
naatitaasunullu tapiissutit atuarnerannut qanoq annertutigisumik tapersersuutaas-
arnersut. 


16)  Inuiaqatigiinni  nunaniluunniit  sanilliunneqarsinnaasuni  allani  atuartunik  atu-
artussaatitaasunik atuariartornissaminnut pisortanit aningaasanik tunineqartartunik 
Naalakkersuisunut  ilaasortaq  ilisimasaqarpa,  tassungalu  ilanngullugu  taassuma 
akerlianik pisoqartarpa. 


Akissut:
Naalakkersuisoqarfimmiit tamanna misissuiffigineqarsimanngilaq imaaliinnarlugulu 
ilisimasaqarfiginngilara  nunani  allani  atuartut  atuartussaatitaasutut  atuariartornis-
saat siunertaralugu pisortaniit tapiiffigineqartarnersut. 


17) Innuttaasunik pisariaqartitsineq malillugu ikiorserneqartartunik naliliinerminni pi-
neqartut inatsisissatut siunnersuut atorunnaarsinniarneqartoq malilugu tapiissutinik 
pisartagaqarnersut ilanngullugu kommunit naliliisarnersut Naalakkersuisumut ilaa-
sortamit ilisimaneqarpa. 


Akissut:
Isumaginninnermut Naalakkersuisoqarfik imatut nalunaaruteqarpoq: 
”Pisortanit ikiorsiissutit pillugit inatsisartut peqqussutaat, 1. april 2007 atuutilersoq 
malillugu  ”pissaaleqisunut  ikiorsiissutit”  inatsisiliornermi  ilaanngillat.  ”Pissaaleqis-
unut ikiorsiissutit”  pisortanit  ikiorsiissutit  pillugit  inatsisiliornermi  siornatigut ilaani-
kuupput.


Inatsisartut pisortanit ikiorsiissutit pillugit peqqussut atuuttoq aallaavigalugu tassan-
ngaannartumik  pisariaqartitsisoqalersillugu ikiorsiissuqarsinnaavoq imaluunniit  pi-
lersuinermut pisortaniit  ikiorsiisoqarsinnaavoq aamma akiligassanut aalajangersi-
masunut kiisalu ataasiaannartumik aningaasartuutinut, tassanngaannartumik ikior-
serneqarnissamut  malittarisassani piumasarineqartut  malillugit  qinnuteqartoq pis-
sarsisinnaappat.


Pilersuinermut  akiligassanullu  aalajangersimasunut  pisortaniit  ikiorsiissutit  ikior-
neqartussap  ikiorneqarnissamik  qinnuteqannginnermini  atugarisai,  pilersugassai,  
nuliaasup  uiusulluunniit  imaluunniit  pisortanut  nalunaarutigineqarsimasumik  aap-
paqarpat  nuliarisatut uigisatulluunniit isigineqartup isertittagai, akiligassat aalaja-
ngersimasut  sumiiffimmilu  pissutsit,  aallaavigalugit  misingersuusiorlugit  tunniun-
neqassapput.  Tassa  imaappoq pisortanit  ikiorsiissutinut  ilanngunneqassanngillat  
meeqqat atuarfianni klassini annerninni atuartunut tapiissutit.

Kommunini inatsisit tunngavigalugit misissuinerni takuneqarsinnaanngilaq, kommu-
ninit pisortanit  ikiorsiissutinik nalilersuinermi meeqqat atuarfianni klassini annerni 
atuartunut tapiissutit ilanngunneqartarsimasinnaanersut.”


18) Nunaqarfinni illoqarfinnilu atuartut angajoqaallu inuuniarnikkut atugaannut tapi-
issutinik atorunnaarsitsineq qanoq kinguneqassanersoq siunnersuutip saqqummi-
unneqarnissaa sioqqullugu Naalakkersuisunit misissorneqarsimava?


Akissut:
Misissuinermik taamatut ittumik ingerlatsisoqarsimanngilaq. 


19) Taamattoqarsimanngippat misissuinermik taamaattumik Naalakkersuisut inger-
latsilersaarpat. 


Akissut:
Maannakkorpiaq taamatut misissuinissamik allartitsinissamik pilersaaruteqartoqan-
ngilaq.


20) Siunnersuut matumani pineqartoq inuiaqatigiinni inuuniarnikkut atugarisat nali-
giinnginnerulernissaannut peqataassanngitsoq uppernarsarneqarsinnaava?


Akissut:
Isumaginninnermut  Naalakkersuisoqarfik  tamatumunnga  oqaaseqaatissaqann-
gilaq. 


Isertitat assigiinngitsut annertussusaat aallaavigalugu tapiissutit annertussusissaat 
aalajangerneqartarmata,  peqqussutip  atorunnaarsinneqarnissaata  siunnersuum-
mut oqaaseqaatini oqaatigineqareersutut manna tikillugu tapiiffigineqarsinnaasima-
galuartut eqqorneqassapput. 


21) Nunatsinni isumaginninnermi inatsisit aqqutigalugit kommunini isumaginninnik-
kut  isumannaatsuunissaq atuutsinneqartoq,  taamaalillunilu inatsisissatut  siunner-
suut akuerineqassagaluarpat ilaqutariit pissakinnerpaat inuuniarnermikkut atugaat 
nammanneqarsinnaanngitsumik ajorseriaqqunagit ilaqutariit inuuniarnikkut ataatsi-
mut  atugaannik  naliliinissamut  kommunit  pisussaaffeqartut  uppernarsarneqarsin-
naava?


Akissut:
Isumaginninnermut Naalakkersuisoqarfik imatut nalunaaruteqarpoq: 
“Isumaginninnermut  malittarisassat  inuiaqatigiinnut  qulakkeerisuupput.  Taamaat-
torli aatsaat isumaginninnikkut ikiorsiissutinik pissarsisoqarsinnaavoq malittarisas-
sani piumasarineqartut malillugit ikiorserneqarsinnaagaanni.


Isumaginninnikkut ikiorsiissutit, innuttaasut pilersorneqarnissaannik qulakkeerisut,  
tassaapput  ilaatigut  pisortanit  ikiorsiissutit,  utoqqalinersiutit  aamma siusinaarluni  
sulisinnaajunnaarnersiutit;  isumaginninnikkut  ikiorsiissutinik  pissarsisartut  taakku 

tassaagajunnerupput ilaqutariit pissakinnerusut, ikiorsiissutinik taakkuninnga pisar-
nermikkut inuuniarnermikkut arlaatigut qulakkeerinniffiusimasut.


Erseqqissaatigineqassaaq,  inuiaqataasut  ilaqarsinnaammata,  SIK  malillugu 
akissarsiarineqarsinnaasut  minnerpaartaannik  akissarsisartunik  imaluunniit  piffis-
sap ilaannaa sulisartunik, kiisalu namminersortunik annikitsuararsuarnik isertitaqar-
tartunik,  innuttaasullu  taakku  –  naak  anikitsuinnarnik  isertitaqartaraluarlutik  –  
pisortat  ikiorsiissutaannik  pisinnaanavianngitsunik,  malittarisassani  piumasar-
ineqartut malillugit pissarsisinnaannginnamik. Inuiaqataasut taakku meeqqat atuar-
fianni klassini annerni atuartunut tapiissutit atorunnaarsinneqarpata pisortanit ikior-
siissutit aqqutigalugit taarsiullugu tapiiffigineqarsinnaanngillat.”


22) Nunatsinni innuttaasut akornanni ilinniagaqarsimassutsikkut nikingassutip siun-
nersuut manna aqqutigalugu annertuseriannginnissaa uppernarsarneqarsinnaava?


Akissut: 
Tunngavissaateqanngilanga nalilissallugu, siunnersuut aqqutigalugu nunatsinni in-
nuttaasut akornanni ilinniagaqarsimassutikkut nikingassutitut oqaatigineqartup an-
nertuseriarnissaa.


23)  Atuartut  atualernissaminnut  piareersimanerat  aammalu  meeqqat  atuarfianni 
ilinniakkatigut  aallussinerat  eqqarsaatigalugu  inatsisip  atorunnaarsinneratigut  ki-
nguneqaataasinnaasut  Naalakkersuisunut  ilaasortamit  ilisimaneqarpat  misissor-
neqarsimappalluunniit?


Akissut:
Siunnersuummut oqaaseqaatini oqaatigineqartutut  siunnersuummut tunuliaqutaa-
voq,  siunnersuutip atuutilersinneqarneranut  tunngaviusimasut  atuukkunnaarsima-
nerat, tassami meeqqat atuarfianni atuarnissaq tamarmi pinngitsoornani atuarfis-
saatitaammat.  Taamaattumik  atuartut  atualernissamut  piareersimasarnerat  aam-
malu meeqqat atuarfianni ilinniakkatigut aallusinerit kingunerisinnaasaat misissuiffi-
gineqanngillat. 


24) Aningaasaqarnikkut atugarlunnerpaat inuuniarnikkut atugaat pillugit ilisimasa-
nik paasisimasanillu Akileraartarnermut Atugarissaarnermullu Isumalioqatigiissitap 
isumaliutissiissutaa pissarsiviusinnaasoq Naalakkersuisunut ilaasortaq naliliiva?


Akissut:
Aap.


25)  Siunnersuutip  aappassaaneerneqarnerata  pingajussaanneerneqarneratalu 
UKA 2010-mut kinguartinneqarnissaa, taamaalillunilu Akileraartarnermut Atugaris-
saarnermullu  Isumalioqatigiissitap  isumaliutissiissuteqarnissaata  utaqqineqarnis-
saa pitsaaqutitartutut Naalakkersuisunit isigineqarpa. 


Akissut: 

Naatsorsuutigaara apeqqutip qallunaatuuani ”EM2009”-mi 2010 isumagineqartoq 
taamaanngippammi kinguartitsineq eqqartorneqarsimanavianngikkaluarmat. 


Siuliini nalunaarutigineqareersutut aqqissuussinerup atorunnaarsinneqarsinnissaa-
nut siunnersuutip tunngavigaa, aaqqissuussinerup siunertaa atuukkunnaarsimam-
mat, meeqqat atuarfianni atuartussaatitaaneq tamarmiusoq maannakkut pinngitso-
orani atuarfiusussaatitaammat. Tamanna  eqqarsaatigalugu immineq isumaqann-
gilaq Akileraartarnermut Atugarissaarnermullu Isumalioqatigiissitap isumaliutissiis-
sutissaa utaqqissallugu. Kinguartitsinermut taamaallaat tunngaviginiarneqarsinnaa-
voq Akileraartarnermut Atugarissaarnermullu Isumalioqatigiissitap suliaqarneranut 
atatillugu  aaqqissuussinerup  atorunnaarsinneqarnissaata  kinguneriumaagassasa 
ilanngunneqarnissaannik kissaateqarneq.


Inussiarnersumik inuulluaqqusillunga


Mimi Karlsen


Assinga ukununnga:
Isumaginninnermut tunngasutigut Naalakkersuisunut ilaasortaq 
KANUKOKA





		Pineqartoq UKA2009/91 Meeqqat Atuarfianni klassini qullerni atuartut atuarnermut tapiiffigineqarnerat pillugu Inatsisartut peqqussutaata atorunnaarsinneqarnissaanut Inatsisartut Peqqussutissaatut siunnersuut

Meeqqat atuarfianni klassini qullerni atuartut atuarnermut tapiiffigineqartarnerat 
pillugu Inatsisartut peqqussutaata atorunnaarsinnera pillugu Inatsisartut 


Inatsisissaattut siunnersuut


pillugu


Ilaqutariinnermut Ataatsimiititaliap


ISUMALIUTISSIISSUTAA


Inatsisissatut siunnersuut aappassaaneerneqarnerani saqqummiunneqartoq


Ilaqutariinnermut Ataatsimiititaliaq kingullermik suliarinninnermini ukuninnga inuttaqarpoq:


Inatsisartunut ilaasortaq Debora Kleist, Inuit Ataqatigiit
Inatsisartunut ilaasortaq Jane Petersen, Inuit Ataqatigiit
Inatsisartunut ilaasortaq Andreas Uldum, Demokraatit
Inatsisartunut ilaasortaq Ruth Heilmann, Siumut
Inatsisartunut ilaasortaq Knud Kristiansen, Atassut
Sinniisussaq  Michael Rosing, Demokraatit


Inatsisissatut  siunnersuut  Inatsisartunit  UKA  2009-mi  siullermeerneqareermat 
Ilaqutariinnermut Ataatsimiititaliap misissorpaa. 


Apeqqutit:
Ilaqutariinnermut  Ataatsimiititaliap  16.  oktober  2009-mi  allakkamini  apeqqutit  arlallit 
akineqaqqullugit Kultureqarnermut, Ilinniartitaanermut, Ilisimatusarnermut Ilageeqarnermullu 
Naalakkersuisoq  qinnuigaa.  Kultureqarnermut,  Ilinniartitaanermut,  Ilisimatusarnermut 
Ilageeqarnermullu  Naalakkersuisup  akissuteqaataa  isumaliutissiissummut  matumunnga 
ilanngussatut  ilanngunneqarpoq.  Akissuteqaammi  Ilaqutariinnermut  Ataatsimiititaliap 
apeqquteqaatai  ilanngunneqarput.  Akissuteqaat  Ilaqutariinnermut  Ataatsimiititaliamit 
qujassutigineqarpoq  isumaliutissiissummilu  matumani  pineqartut  ilaat 
erseqqissaassutigiumallugit.   

Siunnersuutip siunertaa imarisaalu:
Inatsisissatut siunnersuummi siunertarineqarpoq meeqqat atuarfianni klassini qullerni atuartut 
atuarnermut tapiiffigineqartarnerat pillugu Inatsisartut peqqussutaat 1982-imeersup 1. august 
2010-mit  atuutilersumik  atorunnaarsinneqarnissaa. Inatsisip  atorunnaarsinniarneqarneranut 
tunngavilersuutigineqarpoq Inatsisartut peqqussutaata nr. 12-ip, 20. november 2006-meersup 
akuersissutigineratigut  aammalu  meeqqat  atuarfiat  pillugu  Inatsisartut  peqqussutaata 
allanngortinneqarneranik  Inatsisartut  peqqussutaata  nr.  12-ip,  20.  november  2006-meersup 
atuutilersinneqarnera  pillugu  nalunaarummik  nr.  15-imik,  23.  juni  2008-meersumik 
aalajangersaanikkut  maleruagassiornermi  siunertarineqartoq  atorunnaartoq,  tassa  atuartunut 
tamanut ukiunik qulinik atuartussaanerup eqqunneqarnera pissutaalluni. 1970-ikkunni 1980-
ikkunnilu  atuartussaatitaanermit,  taamani  ullumikkumut  sanilliullugu  ukiut  qulit  ataallugit 
sivisussuseqartumit  sivisunerusumik  atuartut  atuarnissaannut  tapiissutit 
kajumissuseqalersitsinissaat siunertaavoq.


Ilaqutariinnermut Ataatsimiititaliamit oqaaseqaatai:
Siunnersuutit  saqqummiunneqartut  tusarniaassutinut  akissutinik  ilaqartinneqartarnissaat 
siunissami  qulakkeertaqqullugu  Ilaqutariinnermut  Ataatsimiititaliap  Naalakkersuisut 
qinnuigai.  Maleruagassiassatut  siunnersuutit  Inatsisartunit  taamatullu  Naalakkersuisunit 
suliarineqartussat  pillugit  tusarniaanermut  akissutit  ilisimasanik,  paasissutissanik 
oqaaseqaatinillu  attuumassuteqartunik  paasissutissiisinnaasut  Inatsisartut  ataatsimiititaliat 
isumaqarput.  Inatsisartuni   aalajangiiniarnermi  tunngaviit  nukittorsarumallugit  ilaasortat 
Inatsisartunilu ataatsimiititaliat tusarniaanermi akissutigineqartunik paasisaqartariaqarput. 
KANUKOKA-miit  paasissutissiissutigineqartoq  naapertorlugu  malittarisassat 
atorunnaarsinneqartussatut  siunnersuutigineqartut  naapertorlugit  atuartunut 
tapiissuteqartarneq  kommunit  ukiumut  toqqaannartumik  7,25  mio.  kr.-inik  akeqartoq 
Ilaqutariinnermut  Ataatsimiititaliap  erseqqissaassutigaa.  Tamatumunnga  ilanngullugu 
tapiissuteqartarnerup  allaffissornikkut  minnerpaamik  HK-tut  atorfinnik  marlunnik 
ilinniartitsisullu  107-t  sulinerisa  1%-ianik  naleqartutut  KANUKOKA-p  missiliorpaa. 
Malittarisassaq  atorunnaarpat  suliassat  taakku  kommuninit  ilinniartitsisullu  ilaannit 
suliarineqartarunnaassapput.  Inatsit  naapertorlugu  atuartut  ilaqutariillu  qassit  ukiumut 
tapiissuutisisarnersut  apeqquteqarnermigut  Ilaqutariinnermut  Ataatsimiititaliap 
qulaajarniarsimavaa.  Ukioq  atuarfiusumi  2007/08-mi  atuartut  758-t  tapiissutisisimasut 
KANUKOKA-p  nalorninartoqartillugu  paasissutissiissutigaa.  Atuartut  amerlassusaannut 
tapiissutit  annertussusaat  sanilliukkaanni  atuartut  pineqartut  758-t  agguaqatigiissillugu 
ukiumut  akileraarutitaqanngitsumik  (7.250.000/758)  =  kr.-inik  9564,64-inik  pisimapput. 

Tapiissutit  pineqartut  atuartut  sumut  atortarsimaneraat  erseqqinnerusumik 
misissorneqarsimanngilaq,  taamatuttaaq  meeqqat  atuarfianni  atuarnerup ilaani  piumassuseq 
naapertorlugu  klassini  angajullerni  atuartut  atuarusulersinneqarniarnerannik 
siunertarineqartoq  naapertorlugu  tapiissutit  sunniuteqarsimanersut 
naliliivigineqarsimanngisaannarpoq.


Inassuteqaat:
Ukiunik qulinik atuartussaatitaanerup ingerlanneqalerneratigut inatsimmi siunertarineqartoq 
atorunnaartoq Ataatsimiititaliami amerlanerussuteqartut Inuit Ataqatigiit Demokraatillu 
isumaqarput. Tapiissutit attatiinnarneqassappata atuartut nammineersinnaanngitsut 
ilaquttaminnik pilersuisuunissamut tatisimaneqarnerisa ingerlaannarnissaanut peqataassaagut, 
tamannalu pilersuisut nammineq meeqqaminnut angerlarsimaffimminni najugaqartunut 
nammineersinnaanngitsunullu pilersuisussaatitaanerannut sanngiillisaataallunilu 
annikillisaataassaaq. Tapiissutit atorunnaarsinneqarnerat pilersuisussaatitaasup 
pilersuisinnaannginneranik tassanngaannartumilluunniit pisortat ikiorsiissutaannik 
pisariaqartitsilernermik kinguneqassagaluarpat pisortanit ikiorsiissutit pillugit malittarisassat 
atorneqarsinnaapput. Inuiaqatigiinni sanngiinnerit ikiorneqarnissaat siunertaraluagu 
isumaginninnermut inatsiseqarpoq. Tapiissutit pillugit malittarisassat atorunnaarsinneqarnerat 
isumaginninnikkut pitsaanngitsumik kinguneqassagaluarpat tamanna isumaginninneq pillugu 
inatsimmi atuuttumi allami periarfissanit nalimmassarneqassaaq. Tapiissutinik aqutsinermut 
ilinniartitsisut nukinnik atuiunnaarnissaat, nukiillu taakku nunatsinni meeqqat atuarfiini 
atuartut atuarnerisa pitsanngorsarneqarnissaanut atorneqarlernissaat amerlanerussuteqartut 
pitsaasutut isigaat . Peqqussutissap atuutilersinneqarnissaanut atatillugu ilaqutariit 
pissakinnerusut pineqartut arlaatigut aaqqiivigineqarnissaat eqqumaffigineqartariaqartoq 
isumaqarpugut. Aammattaaq suli isumaqarpugut ilaqutariit pissakinnerusut 
isumaginnittoqarfikkoorlugu ikiorserneqartassasut, atuarfeqarfik aqqutiginagu. 
Ilisimavarputtaaq ilaqutariit pissakinnerusut Akileraartarnermut Atugarissaarnermullu 
Isumalioqatigiissitaliami immikkut sammineqartut naatsorsuutigaarpullu taakku arlaatigut 
aaqqiissutaajumaartunik saqqummiussaqarumaartut.


Taama ilassutitut  oqaaseqarlutik meeqqat  atuarfianni  klassini  qullerni  atuartut  atuarnermut 
tapiiffigineqartarnerat pillugu Inatsisartut peqqussutaata atorunnaarsinnera pillugu Inatsisartut 
Inatsisissaattut siunnersuut akuersissutigineqassasoq amerlanerussuteqartut inassutigaat.


Siunnersuut  UKA  2009-mi  akuersissutigineqarsinnaasoq  Naalakkersuisunit 
ilimagineqarsimavoq.  Tamannali  pinngilaq,  taamaattumillu  siunnersuummut 

saqqummiunneqartumut  allannguutissatut  siunnersuuteqarnissaq  pisariaqartoq 
amerlanerussuteqartut  isumaqarput,  taamaalilluni  atortuulerfissaa 1. januar 2010-mit 1. juli 
2010-mut nuunneqarluni. Atuutilerfissaa allanngorani 1. august 2010-ussaaq.


Ataatsimiititaliami amerlanerussuteqartut siuliani taaneqartut Inuit Ataqatigiit Demokraatillu 
allannguutissatut  siunnersuummik  tamatumunnga  naapertuuttumik  saqqummiussipput, 
taamaalillunilu  siunnersuut  ulloq  1.  juli  2010-mi  atortuulissalluni.  Allannguutissatut 
siunnersuut isumaliutissiissummut uunga ilanngussatut ilanngunneqarpoq.


Amerlanerussuteqartut  Inuit  Ataqatigiit  Demokraatillu  allannguutissatut  siunnersuut 
saqqummiunneqartoq  akuerineqassasoq,  tamatumalu  kingorna  siunnersuut  iluserilikkamisut 
iluseqarluni akuerineqassasoq inassutigaat.


Meeqqat atuarfianni klassini qullerni atuartut atuarnermut tapiiffigineqartarnerat pillugu 
inatsisip atorunnaarsinneqarnissaa pissusissamisuunngitsoq ikinnerussuteqartut 
Siumumeersu Atassummeersullu isumaqarput. Nunatsinni ilaqutariippassuarnut 
meerartalinnut isertitakitsunut akunnattumillu isertitaqartartunut tapiissutit pineqartut 
qularnanngitsumik pingaaruteqartorujussuupput. Pineqartunut angisuunik 
aningaasartuuteqarfiusunillu meerartalinnut tapiissutit taakku imaaliinnarlugu peerneqarnerat 
illersorneqarsinnaanngitsumik isumaginninnikkut kinguneqarnerlussinnaavoq. Ukiuni 
makkunani pingaartumik isertitakitsut meeqqanik angerlarsimaffimminni najugaqartuutillit 
aningaasartuutaat annertusiartuinnarput, tapiissutit taakku peerneqarpata taakku atugaat suli 
artornarnerulissapput. Meeqqat tapiissutisisinnaatitaasut ilaat amerlasuut isorliunerusuni 
nunaqarfinnilu ukiuni makkunani akit appariartornerannik piniagassanillu killilimmik 
pisassiisalernerup kingunerisaanik isertitaqarnissamut periarfissaasuasuni najugaqartuupput. 
Tapiissuteqartarnermi inatsisip atorunnaarsinneqarneratigut nunatsinni innuttaasut 
sanngiinnerit mianerineqartariaqarnerpaallu ajornerusumik atugaqartinneqalissapput, tamanna 
sukkulluunniit akuerineqarsinnaanngilaq. Siunnersuut akuerineqassappat, tassuunakkut 
inuiaqatigiinni isumaginninnikkut assigiinngissuseq annertusarneqaqqissaaq. Ilaqutariit, 
meeqqat inuusuttullu pillugit misissuinerit kingulliit takutippaat isorliunerusuni 
nunaqarfinnilu ilaqutariit meerartallit ilaat isumaginninnikkut aningaasaqarnikkullu 
inissisimanerat mianernartuusoq. Atuartut atuarnermut tapiiffigineqartarnerat 
atorunnaarsinneqarpat erngummatigaarput suli atuartut naammassinatik aniinnartartut 
amerlinissaat. Ilimanarmat angajoqqaaminnut inuuniarnikkut tapertaajumallutik aningaasar-
siornissaminnut ujartuisut periarfissarsiornissaat annertunerulerumaartoq.
Taamaattumik tupigaarput uuminnga taartaasussamik Naalakkersuisut 
pilersaaruteqarnerminnik suliluunniit saqqummiussaqarnatik una atorunnaarsinniarmassuk.


Taama ilassutitut  oqaaseqarlutik  meeqqat  atuarfianni  klassini  qullerni  atuartut  atuarnermut 
tapiiffigineqartarnerat pillugu Inatsisartut peqqussutaata atorunnaarsinnera pillugu Inatsisartut 
Inatsisissaattut  siunnersuut  akuerineqarani  itigartinneqassasoq,  taamaalilluni  tapiissutit 
attatiinnarneqassasut ikinnerussuteqartut isumaqarput.

Allannguutissatut  siunnersuut  ataatsimiititaliami  amerlanerussuteqartunit 
saqqummiunneqartoq  akuerineqassanngitsoq  ataatsimiititaliami  ikinnerussuteqartut  Siumup 
Atassutillu inassutigaat. 


Taama  oqaaseqarluni  Ilaqutariinnermut  Ataatsimiititaliap  siunnersuut 
aappassaaniigassanngortippaa.


Debora Kleist
Siulittaasoq


Jane Petersen               Michael Rosing


Ruth Heilmann Knud Kristiansen 

KIIIN 
Namminersorlutik Oqartussat  Ulloq/Dato: 


J. nr.: 
22.10.2009 


51.17 


Atuartunut angajullernut tapiissutit pillugit. 
 
Atuartunut angajullernut tapiissutit pillugit KIIIN-imit paasiniaaneq kommuninut Kanukokamit saaffiginnissutigini-
kuuarput. Ajoraluartumik manna tikillugu tamakkiissumik akissutisisinnaasimanngilagut sulianik kattussuinermut 
atatillugu aporfiit arlallit kommuninit nalaanneqartarsimammata ilaatigut kommunitoqqanit paasissutissat pissarsia-
risassat pisariusimallutik. 
 
Qaasuitsup kommunianit Kommune Kujallermiillu kisitsisit paasissutissat tamakkiisut pissarsiaraavut. Illoqarfiit Si-
simiut, Aasiaat Tasiilallu eqqaamiui ilanngullugit kisitat paasissutissartai aamma immikkut pissarsiaraavut. 
 
Qeqqata Kommuniata Kommuneqarfik Sermersuullu kisitsisaatai kisitsisnik pioreersunik naleqqiussilluta oqimaalu-
taallutalu missingersuusiorsimavugut – taakkuali annertuallaanngikkaluamik nikingasinnaaneri maluginiaqqussa-
varput. 
 
Ukioq atuarfiusoq 2008/09 aallarnerfigalugu ukioqatigiikkaat marluiusut tapiiffigineqarsinnaasutut inissisimapput, 
tassalu 9. aamma 10. klassit. Taassuma siuliani atuartut tapiiffigineqarsinnaasut klassini pingasuni inissisimapput 
tassalu 9., 10. aamma 11. klassit. Ukioq taanna nikiffiusoq 2008 aallarnerfigalugu atuartut tapiiffigineqartartut 328 
missaannik ikileriarsimapput. 
 
Maannakkut atuartut tapissutisisartut 758-it missaannipput aningaasallu taakkununnga atorneqartartut kr.  7,25 mill. 
missaannik amerlassuseqarput. 
 
Atuartut tapiissutisisartut atuartut tapiissutisisinnaasut tamarmiusut 34 – 38 % eqqaanniipput. Taakkualu iluanni ta-
piissutinik annernik pisartut 54 – 58 % missaanni amerlassuseqarlutik (atuartut 434). Tapiissutit annerit tulliinik pi-
sartut 15 % missaannik amerlassuseqarput (atuartut 115). 
 
Atuartunut tapiissuteqartarnerup nuna tamakkerlugu naliliiffigineqarsimaneranik ilisimasaqanngilagut. 
 
Tapiissutinut atatillugu allaffissornikkut suliaqartarneq imatut missingersuusiorneqarsinnaavoq: (Erseqqissaatigine-
qassaaq sumiiffimmiit sumiiffimmut nikingasinnaammata) 
 
  Qaammammut Ukiumut 
Klasselæreri 9. /10. Klassinut klasselærerit 


nunatsinni 107 missaaniipput. 
 


1,5 tiimit 15 tiimit 


Atuarfiup allaffia Atuarfiit allaffii 20-t miss. 
 


8 tiimit 80 tiimit 


Atuarfimmi aqutsisunit Atuarfiit 20 miss. 
 


2 tiimit 20 tiimit 


Forvaltningi Assigiinngisitaarput illoqar-
fikkaakkajukkallarlutik 
 


12 tiimit 120 tiimit 


 
Nunarput tamaat kommunini agguaqatigiissitsinermi naatsorsukannernneqarsinnaavoq allaffimmi atorfiit marluk 
taakkununnga atorneqartartut kiisalu klasselærerit 107-usut sulinerisa 1%-ata missaa – kisitsisinngorlugu ukiumut 
ilinniartitsisumut atorfik ataaseq angungajallugu. 
 
Piffissami matumani paasissutissat pissarsiarisinnaasagut taakkuupput. Erseqqissaatigineqaqqissaaq paasissutissat 
tunniunneqartut ilaat pissusiviusunit nikingalaarsinnaammata aammalu nunaqarfiit inoqarfiillu tamarmik tapiissuti-

sisarnermik suliaqarfiusut tamaasa suli sukumiinerusumik paasissutissiissutigineqarnissaat piffissami sivisunerusu-
mik periarfissaqarluni aatsaat naammassineqarsinnaammata. 
 
Paasisaqarnerorusoqqissagussi ikiuuffigisinnaasatsigut ikiuutissalluta piareersimavugut. 
 
 
 


 





